
Հիմք  ընդունելով  «Պետական ոչ առևտրային կազմակերպությունների մասին» Հայաստանի Հանրապետության օրենքի  13-րդ հոդվածը` Հայաստանի Հանրապետության կառավարությունը որոշում է.

1. «Սիսիանի մտավոր թերզարգացում  ունեցող երեխաների N 1 հատուկ( օժանդակ) դպրոց» պետական ոչ առևտրային կազմակերպությունը (պետական գրանցման համարը՝ 03Ա057232) վերանվանել «Սիսիանի տարածքային մանկավարժահոգեբանական աջակցության  կենտրոն» պետական ոչ առևտրային կազմակերպության (այսուհետ՝ կազմակերպություն): 
2. Սահմանել, որ կազմակերպությունը հանդիսանում է երկրորդ՝ տարածքային մակարդակում երեխայի կրթության կազմակերպման մանկավարժահոգեբանական աջակցության ծառայություններ մատուցող կազմակերպություն, որի՝

1) նպատակը  իր սպասարկման տարածքի ուսումնական հաստատություններում սովորողների կրթության կազմակերպմանը և կրթության առանձնահատուկ պայմանների կարիք ունեցող երեխաների ներառմանն աջակցելն է.
2) գործունեության առարկան կրթության կազմակերպման ոլորտում մանկավարժահոգեբանական աջակցության ծառայությունների մատուցումն է:
3. Թույլատրել կազմակերպությանն իրականացնել ձեռնարկատիրական գործունեության հետևյալ տեսակները`

1) ուսումնական և մեթոդական գրականության մշակում և հրատարակում.

2) դիդակտիկ նյութերի և պարագաների ստեղծում.

3) մանկավարժահոգեբանական աջակցության ծառայությունների մատուցում 18-ից բարձր տարիքի (հանրակրթության մեջ չընդգրկված) անձանց.

4) փորձագետ-մասնագետների կողմից մանկավարժահոգեբանական աջակցության ծառայությունների մատուցում:

4. «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ մասի «գ», «դ» «ե» և «է» կետերով նախատեսված լիազորությունները վերապահել Հայաստանի Հանրապետության կրթության և գիտության նախարարությանը:

5. Հայաստանի Հանրապետության կրթության և գիտության նախարարին` Հայաստանի Հանրապետության  Սյունիքի  մարզպետի հետ համատեղ սույն որոշումն ուժի մեջ մտնելուց հետո մեկամսյա ժամկետում  ապահովել կազմակերպությանը սեփականության իրավունքով և անհատույց օգտագործման իրավունքով պատկանող գույքի կազմի ճշտման գործընթացը:
6. Հայաստանի Հանրապետության Սյունիքի մարզպետին՝ ապահովել կազմակերպությունում սովորող աշակերտների  հանրակրթական ծրագրով հետագա ուսումնառությունը: 

7. Հայաստանի Հանրապետության կրթության և գիտության նախարարին` սույն որոշումը ուժի մեջ մտնելուց հետո մեկամսյա ժամկետում հաստատել կազմակերպության կանոնադրությունը:

8. Կազմակերպության անվանափոխության  հետ կապված պետական գրանցման և կնիքի  ձեռքբերման ծախսերը կատարել կազմակերպության միջոցների հաշվին:
9. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրվանից:

ՀՀ կրթության և գիտության նախարար Լևոն Մկրտչյան
ՀԻՄՆԱՎՈՐՈՒՄ

««Սիսիանի  մտավոր թերզարգացում  ունեցող երեխաների N 1 հատուկ(օժանդակ) դպրոց»   պետական ոչ առևտրային կազմակերպությունը վերանվանելու մասին» ՀՀ կառավարության որոշ​ման  նախագծի  ընդունման

1. Իրավական ակտի ընդունման անհրաժեշտությունը

««Սիսիանի  մտավոր թերզարգացում  ունեցող երեխաների N 1 հատուկ( օժանդակ) դպրոց» պետական ոչ առևտրային կազմակերպությունը վերակազմակերպելու, Հայաստանի Հանրապետության կառավարության 2002 թվականի դեկտեմբերի 26-ի N 2179-N  և  Հայաստանի Հանրապետության կառավարության 2004 թվականի ապրիլի 29-ի N 656-Ն  որոշումների  մեջ փոփոխություն կատարելու մասին» ՀՀ կառավարության որոշ​ման նախագիծը բխում է «Հանրակրթության մասին»  Հայաստանի Հանրապետության օրենքում լրացումներ և փոփոխությունններ կատարելու մասին» Հայաստանի Հանրապետության 2014 թվականի դեկտեմբերի 1-ի ՀՕ-200-Ն օրենքի 21-րդ հոդվածի պահանջներից, Հայաստանի Հանրապետության կառավարության 2016 թվականի փետրվարի 18-ի  N6 արձանագրային  որոշմամբ  հավանության արժանացած  համընդհանուր ներառական կրթության համակարգի ներդրման գործողու​թյուն​ների պլանի և ժամանակացույցի 3-րդ և 5-րդ կետերի կատարումն ապահովելու անհրաժեշտությունից: 

2. Ընթացիկ իրավիճակը և կարգավորման նպատակը

ՀՀ Ազգային ժողովի կողմից 2014 թվականի դեկտեմբերի 1-ին ընդունվել է «Հանրակրթության մասին»  ՀՀ  օրենքում լրացումներ և փոփոխություններ կատարելու մասին»  ՀՀ օրենքը (ՀՕ-200-Ն), որով նախատեսվում է հանրակրթության համակարգում անցում կատարել համընդհանուր  ներառական կրթության, կիրառելով երեխայի կրթական կարիքներին արձագանքման եռաստիճան համակարգ: Օրենքի կիրարկման արդյունքում կրթության առանձնահատուկ պայմանների կարիք ունեցող երեխաները մանկավարժահոգեբանական աջակցություն կստանան 3 մակարդակում՝ հանրակրթական դպրոցում, ինչպես նաև տարածքային և հանրապետական  մանկավարժահոգեբանական աջակցության կենտրոնների կողմից: 

Օրենքով ամրագրվել է, որ  հատուկ դպրոցները, պետք է վերակազմակերպվեն տարածքային մանկավարժահոգե​բանական աջակցության կենտրոնների, որոնք աջակցություն կտրամադրեն հանրակրթական դպրոցներին, կազմակերպելու  համար  կրթության առանձնահատուկ պայմանների կարիք ունեցող երեխաների կրթությունը: Տարածքային մանկավարժահոգե​բանական աջակցության կենտրոնները, որպես երկրորդ մակարդակ, պետք է մատուցեն անձի կրթության աջակցության մանկավարժահոգեբանական ծառայություններ (կազմակերպում, համակարգում) և  իրականացնեն անձի կրթության առանձնահատուկ պայմանների կարիքի   գնահատում: 

    Հայաստանի Հանրապետության կառավարության 2016 թվականի փետրվարի 18-ի  N6 արձանագրային  որոշմամբ  հավանության արժանացած  համընդհանուր ներառական կրթության համակարգի ներդրման գործողու​թյուն​ների պլանի և ժամանակացույցի համաձայն նախատեսվում է 2016 թվականի ընթացքում Սյունիքի մարզում 3 տարածքային մանկավարժահոգե​բանական աջակցության կենտրոնների հիմնադրում: «Գորիսի տարածքային մանկավարժահոգեբանական աջակցության  կենտրոն» և «Սիսիանի տարածքային մանկավարժահոգեբանական աջակցության  կենտրոն» պետական ոչ առևտրային կազմակերպությունները հիմնադրվում են   Սիսիանի մտավոր թերզարգացում ունեցող երեխաների N1 հատուկ (օժանդակ) դպրոցի և Գորիսի N1 հատուկ դպրոցի վերանվանելու միջոցով, իսկ «Կապանի տարածքային մանկավարժահոգեբանական աջակցության  կենտրոն» պետական ոչ առևտրային կազմակերպությունը հիմնադրվում է  «Երևանի բժշկահոգեբանամանկավարժական  գնահատման կենտրոն» պետական ոչ առևտրային կազմակերպության Կապանի մասնաճյուղի գործունեությունը դադարեցնելու  և դրա հիմքի վրա: Սիսիանի և Գորիսի հատուկ դպրոցներից սովորողների տեղափոխում հանրակրթական դպրոցներ, իսկ ներառական կրթական համակարգում չներառված երեխաների  հետագա  կրթությունը ապահովվելու է   ՀՀ տարածքում գործող հատուկ դպրոցներում/ ծնողի ընտրությամբ/:    

Միաժամանակ  նախատեսվում է Սյունիքի մարզի հանրակրթական դպրոցների և նոր ձևավորված 3 տարածքային մանկավարժահոգե​բանական աջակցության կենտրոնների մանկավարժական աշխատողների վերապատրաստում: Մանկավարժահոգեբանական  աջակցության տարածքային կենտրոնների ձևավորումը կապահովի կրթության առանձնահատուկ պայմանների կարիք ունեցող սովորողների կրթական կարիքների գնահատման և անհրաժեշտ աջակցող ծառայությունների հասցեականությունը և հասանելությանը,  յուրաքանչյուր երեխայի համար կրթությանն աջակցող ծառայությունների շարունակական մատուցումը իր ուսումնական հաստատության կրթական միջավայրում: 

3. Ակնկալվող արդյունքը

Իրավական ակտի ընդունման արդյունքում տարածքային մանկավարժահոգե​բանական աջակցության կենտրոնների հիմնադրմամբ նախատեսվում է համընդհանուր ներառական կրթության, յուրաքանչյուր երեխայի կրթության առանձնահատուկ  պայմանի կարիքի բացահայտման, գնահատման ու դրան համապատասխան կրթության կազմակերպման արդյունավետ մեխանիզմների ներդնում, ինչը կնպաստի կրթության ոլորտում սահմանված նպատակների իրականացմանը, մասնավորապես  կապահովի հավասարապես հասանելի, ներառական և որակյալ կրթություն բոլոր երեխաների համար:

Տ Ե Ղ Ե Կ Ա Ն Ք

 ««Սիսիանի  մտավոր թերզարգացում  ունեցող երեխաների N 1 հատուկ(օժանդակ) դպրոց»   պետական ոչ առևտրային կազմակերպությունը վերանվանելու մասին» Հայաստանի Հանրապետության կառավարության որոշման նախագծի      ընդունմամբ այլ իրավական ակտերում փոփոխությունների և/կամ լրացումների անհրաժեշտության  չկա:

Տ Ե Ղ Ե Կ Ա Ն Ք

««Սիսիանի  մտավոր թերզարգացում  ունեցող երեխաների N 1 հատուկ(օժանդակ) դպրոց»   պետական ոչ առևտրային կազմակերպությունը վերանվանելու մասին» Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:

Տ Ե Ղ Ե Կ Ա Ն Ք
««Սիսիանի  մտավոր թերզարգացում  ունեցող երեխաների N 1 հատուկ(օժանդակ) դպրոց»   պետական ոչ առևտրային կազմակերպությունը վերանվանելու մասին» Հայաստանի Հանրապետության կառավարության որոշման նախագծի  վերաբերյալ  Հայաստանի Հանրապետության գերատեսչությունների  դիտողությունների և առաջարկությունների մասին

	N/N
	Գերատեսչությունների 

անվանումը
	     Առաջարկություններ և դիտողություններ  
	Նշումներ կատարման վերաբերյալ

	1
	ՀՀ արդարադատության նախարարություն
25.08.2016թ.

N01/14/10775-16
	    Առաջարկում է .

  1.  Նախագծի նախաբանն անհրաժեշտ է խմբագրել՝ հանելով «Պետական ոչ առևտրային կազմակերպությունների մասին» Հայաստանի Հանրապետության օրենքի 24-րդ հոդվածի 1-ին մասին արված հղումը՝ նկատի ունենալով, որ հիշյալ մասով կարգավորված են պետական կազմակերպության վերակազմակերպմանն առնչվող հարաբերությունները, մինչդեռ նախագծում խոսքը վերանվանման մասին է:

      2. Նախագծի 2-րդ և 3-րդ կետերում նշված են «ծառայությունների մատուցում» և «ծառայությունների տրամադրում» հասկացությունները: Այս կապակցությամբ  անհրաժեշտ է  նկատի ունենալ «Իրավական  ակտերի մասին» ՀՀ օրենքի  36-րդ հոդվածի պահանջները, մասնավորապես՝  նորմատիվ իրավական ակտում միևնույն հասկացությունը սահմանելիս կամ միևնույն միտքն արտահայտելիս պետք է կիրառվեն միևնույն բառերը, տերմինները կամ բառակապակցությունները:

      3. Նախագծի կետերի համարակալման հաջորդականությունն անհրաժեշտ է պահպանել՝ նկատի ունենալով «Իրավական ակտերի մասին» ՀՀ օրենքի 41-րդ հոդվածի դրույթները
	1.Ընդունվել է, և Նախագծի նախաբանը վերախմբագրվել է:

2.Ընդունվել է, և Նախագծի 2-րդ և 3-րդ կետերում «տրամադրում» բառը բառը փոխարինվլ է  «մատուցում» բառով:
3.Ընդունվել է , և կատարվել համարակաների համարակաների ճշտում:

	2
	ՀՀ տարածքային կառավարման և զարգացման նախարարություն

13.07.2016 թ.

01/17.2/2560-16
	Առաջարկում է՝

1. Ներկայացված որոշման նախագծի ընդունման հիմնավորման համաձայն որոշման նախագիծը բխում է Հայաստանի Հանրապետության կառավարության 2016 թվականի փետրվարի 18-ի N 6 արձանագրային  որոշմամբ  հավանության արժանացած  համընդհանուր ներառական կրթության համակարգի ներդրման գործողու​թյուն​ների պլանի և ժամանակացույցի 3-րդ և 5-րդ կետերի կատարումն ապահովելու անհրաժեշտությունից:


Այս առումով՝ հարկ է նշել, որ վերը նշված գործողությունների պլանի և ժամանակացույցի 3-րդ և 5-րդ կետերում «Սյունիքի մտավոր թերզարգացում  ունեցող երեխաների N 1 հատուկ (օժանդակ) դպրոց» ՊՈԱԿ-ի մասին խոսք չի գնում:

2. Ներկայացված որոշման նախագծով, ըստ էության, նախատեսվում է պետական ոչ առևտրային կազմակերպությունը վերակազմավորման ձևով վերակազմակերպել պետական ոչ առևտրային կազմակերպության: 

Քաղաքացիական օրենսգրքի 64-րդ հոդվածի 5-րդ մասի համաձայն վերակազմավորումը՝ մեկ տեսակի իրավաբանական անձը մեկ այլ տեսակի իրավաբանական անձի փոփոխումն է (կազմակերպական-իրավական ձևի փոփոխում):

Ելնելով վերը նշվածից կարծում ենք, որ ներկայացված որոշման նախագծում  բացակայում է ՊՈԱԿ-ների վերակազմավորման առարկան, հետևաբար, լրացուցիչ հիմնավորման կարիք ունեն վերակազմավորման գործընթացին վերաբերող դրույթները:

3. Որոշման նախագծով չի խոսվում «վերակազմավորվող» ՊՈԱԿ-ին ամրացված գույքի (շենք, շինությունների) հետագա տնօրինման մասին: 

Այս առումով՝ առաջարկում ենք քննարկել և առանձին կետով անդրադառնալ վերակազմավորվող» ՊՈԱԿ-ին ամրացված գույքի (շենք, շինությունների) հետագա տնօրինման հարցերին:

4. Մեր կարծիքով քննարկման կարիք ունի որոշման նախագծի 5-րդ կետում նշված «վերակազմակերպված» ՊՈԱԿ-ին ձեռնարկատիրական գործունեության թույլատրվող տեսակները, քանի որ.

1) արդյոք անհրաժեշտ է, որ ՊՈԱԿ-ը զբաղվի նաև հրատարակչական գործունեությամբ.

2) արդյոք հատուցելի են լինելու մշակված և հրատարակված նյութերի իրացման գործարքները.

3) ենթադրվում է, որ փորձագետ-մասնագետների ծառայություններ պետք է մատուցվեն նաև հանրակրթական ուսումնական հաստատություններին, հետևաբար պարզ չէ այդ ծառայության վճարովի լինելու հանգամանքը.

4)  վերապատրաստումների կազմակերպման և անցկացման մասով հարկ է ճշտել հնարավոր շահառուների շրջանակը, ինչպես նաև այն, թե արդյոք այդ շահառուների վերապատրաստվելը պարտադիր պայման է, թե ոչ և ում միջոցների հաշվին պետք է վերջիններս վերապատրաստվեն՝ իրենց անձնական, թե գործատուների:

 
	1.Ընդունվել է և  դպրոցի անվան մեջ «Սյունիք» բառը փոխարինվել է «Սիսիան»բառով/ուղղումը կատարվել 08.07.2016թ. ՀՀ իրավաբանական անձանց պետական ռեգիստրի կողմից/:
2.Ընդունվել է և որոշան նախագծում «վերակազմակերպում» բառը փոխարինվել է «վերանվանում» բառով :

3.Չի ընդունվում, քանի որ կենտրոնը հանդիսանում է դպրոցի իրավահաջորդը և վերջինիս է անցնում հատուկ դպրոցի իրավունքները և պարտականությունները, ուստի անհարժեշտությու չի առաջանում նախագծում  շենք-շինությունների համար ունենալ առանձին դրույթ:

4. Չի ընդունվել . 
«Պետական ոչ առևտրային կազմակերպությունների մասին» ՀՀ օրենքով պետական կազմակերպությունը ձեռնարկատիրական գործունեությամբ կարող է զբաղվել հիմնադրի որոշմամբ ուղղակիորեն նախատեսված դեպքերում և գործունեության տեսակներով, նպատակահարմար չի սահմանափակել դրա շրջանակաը: 


	 3
	ՀՀ ֆինանսների նախարարություն

15.07.2016թ.

01/83-2/18451-16
	Առաջարկում է ՝

1.Նախագծի 4-րդ կետում նշված է, որ «Սիսիանի տարածքային մանկավարժահոգեբանական աջակցության  կենտրոն» պետական ոչ առևտրային կազմակերպությունն աջակցելու է իր սպասարկման տարածքի ուսումնական հաստատություններում սովորողների կրթության կազմակերպմանը և կրթության առանձնահատուկ պայմանների կարիք ունեցող երեխաների ներառմանը: Սակայն նախագծում հստակեցված չէ այն հանգամանքը, թե որտեղ պետք է իրականացվի այն երեխաների կրթությունը, որոնց հնարավոր չէ ընդգրկել ներառական կրթական համակարգում:

2. Անհրաժեշտ է հստակեցնել նախագծի 5-րդ կետի 3-րդ, 5-րդ և 6-րդ ենթակետերով սահմանված ձեռնարկատիրական գործունեության տեսակները, մասնավորապես` անհասկանալի է, թե ինչպիսի տվյալների, ինչ բնույթի հետազոտությունների և ուսումնասիրությունների մասին է խոսքը, ինչպիսի ծառայություններ պետք է մատուցեն փորձագետ-մասնագետները և որ թիրախային խմբի համար է նախատեսված վերապատրաստման կազմակերպումն ու անցկացումը: 

3. Առաջարկում ենք Նախագծի 8-րդ կետում նախատեսել, թե որոշումն ուժի մեջ մտնելուց հետո ՀՀ կրթության և գիտության նախարարն ինչ ժամկետում  պետք է հաստատի «Սյունիքի մտավոր թերզարգացում ունեցող երեխաների N1 հատուկ (օժանդակ) դպրոց» պետական ոչ առևտրային կազմակերպության կանոնադրությունը:
	1. Ընդունվել է  և որոշման նախագծի հիմնավորման մեջ նշվել է ներառական կրթական համակարգում չնեռառված երեխաների  հետագա  կրթությունը ապահովելու մասին հիմնավորումը: «Հանրակրթության մասին» ՀՀ օրենքում պահպանվում է «հատուկ դպրոց հասկացությունը» ՀՀ տարածքում գործելու են որոշ թվով հատուկ դպրոցներ, ծնողի ընտրությամբ երեխան կարող է սովորել այդ դպրոցում, ելնելով նաև առանձնահատուկ կար
իքից /ծանր,խորը/  : 
2. Ընդունվել է և 5-րդ կետում կատրվել է համապատասխան փափախություն՝ հանվել է 3-րդ և 6-րդ ենթակետերը, իսկ 5-րդ ենթակետը թողնվել է.անփոփոխ, քանի որ  նախատեսվում է կենտրոնի կողմից իրականացնել հատուկ մանկավարժական  ծառայություններ , որպես ձեռնարկատիրական գործունեություն՝ ոչ պետական կամ հասարակական կազմակերպությունների կողմից ներկայացվող հայտերի, ինչպես նաև դպրոցահասակ տարիքը /6-18/ լրացած անձանց կամ նրանց ծնողների  համար կամ պահանջով :

3.Ընդունվել է և լրամշակվել է 8-րդ կետը նշելով կանոնադրության հաստատման ժամկետը :

	4
	ՀՀ կառավարությանն առընթեր պետական գույքի  կառավարման վարչություն

09.10.2015թ.

  01/22.22/5110-15
	Առաջարկություն և դիտողություն չունի
	

	5.
	ՀՀ Սյունիքի մարզպետարան

15.07.2016թ.

01/3085-16
	Առաջարկում է որոշման նախագծում «Սյունիքի մտավոր թերզարգացում ունեցող երեխաների N1 հատուկ (օժանդակ) դպրոց» բառերը փոխարինել «Սիսիանի մտավոր թերզարգացում ունեցող երեխաների N1 հատուկ (օժանդակ) դպրոց» բառերով:
	Ընդունվել է :



